
هەفتەی رابردوو لە كاتی ئەنجامدانی دیمانەیەك 
لەگەڵ جان������ۆ رۆژبەیانی دەرهێنەری س������ینەمایی 
كوردی - جیهانی، باس������ی لە نوێترین كاری خۆی 
ك������رد كە زنجیرە درامایەكی كۆمەڵایەتییە و باس لە 
توندوتیژی دژ بە مێینە دەكات. جانۆ باسی لە چەند 
ئەكتەرێك كرد كە یەكەم جارە كاریان لەگەڵدا دەكات، 
زۆریش بە ئاس������تیان رازی و سەرس������ام بوو، یەكێك 

لەوانەی كە باسی كرد، مێژوو نورەدین بوو، كە ئێستا 
لە رێگەی چەند كارێكەوە لەوانەش زنجیرەكەی خۆی 
توانیویەتی وەك كچێكی بوێر و بەتوانا و شارەزا بوونی 
خۆی بسەلمێنێت، لە هەمان كاتدا چاوەڕێ دەكرێ لە 
دواڕۆژدا ببێت بە یەكێك لە ئەكتەرە س������ەركەوتووەكان 
لە بواری هونەری ش������انۆ و درامادا و ئەو كارانەی تا 

ئێستا ئەنجامیداون گەواهیدەری ئەم راستییەن.

حەز و خۆشەویستی بۆ 
هونەر هۆكاری سەركەوتنی 
هونەرمەندن

مێژوو نورەدین: 

حەزی هەر كەسێك بۆ كاری هونەری مەرج نییە پێویستی 
بەوە هەبێت ئەو كەس������ە لە بواری هونەریدا بەش������ێوەیەكی 
ئەكادیم������ی بخوێنێت، مێژوو نورەدین ل������ەم بارەیەوە دەڵێت: 
هونەری������ش وەك هەر بوارێكی دیكەی ژیانی، پێوەندییەكی 
زۆری بە حەزی ئەو كەس������ەوە هەیە ب������ۆ كارەكەی و هەر 
كەس������ێك ئەگەر حەز و ئارەزووی لە هەر كارێك هەبێت، بە 
هەندێك خۆماندووكردن دەتوانێت ب������ە ئامانجەكەی بگات 
و س������ەركەوتوو بێت لەو ب������وارە، بەتایبەتی ئەگەر ئەم حەز 
و ئ������ارەزووە لە دڵەوە بێت و حەزێكی پ������اك و بێگەرد بێت 
بۆ كارەكەی، من یەكێكم لەو كەس������انەی خۆشەویستی و 
حەزێكی زۆرم هەر لە منداڵییەوە بۆ هونەر هەبووە، ئێستاش 
بەبێ خوێندن ل������ە كۆلێژ و پەیمانگ������ەی هونەرەجوانەكان 
گەیشتوومەتە ئەوەی خۆم ویستوومە، مەرج نییە پەیمانگە، 
یان كۆلێژ بتوانێ هونەرمەند دروس������ت بكا، راستە رۆڵێكی 
دەبێت لە زیاتر شارەزا بوون لە بوارەكە، بەڵام ئەگەر ویست 
و حەزی ئەو كەسەی لەگەڵدا نەبێت، گەیشتنی بەو ئامانج 
و ئاستەی دەیەوێ كارێكی ئاسان نییە، چونكە وەك پێشتر 
باسمكرد چوونە نێو هونەر و بواری هونەری سەرەتا حەز و 

خۆشەویستییە كە زۆر پێویستە هەبێت.
رەنگ������ە حەزەكانی������ش جیا بن، چونك������ە زۆر كەس هەیە 
هونەرمەن������دە و س������ەرقاڵی كار و پیش������ەی دیكەی������ە كە 
زۆر پێوەن������دی بە هون������ەرەوە نییە و لە ب������واری هونەریش 

نەیخوێندووە.
شانۆ و دراما ئەگەرچی هەردووكیان كاری نواندنی تێدا 
ئەنجام دەدرێ، بەڵام ئەكتەری ش������انۆ و ئەكتەری سینەما 
و تەلەفزیۆن لە زۆر رووە رەنگە هەندێك جیاوازییان هەبێت، 
ئەگەر جیاوازییەكان كەمیش بن، مێژوو لەم بارەیەوە دەڵێ: 
ئەكت������ەر هەر ئەكتەرە و ش������انۆ و درامایش لە یەك بواردا 
خۆیان دەگرنەوە ئەویش نواندنە، بۆیە من وەك مێژوو هیچ 
جیاوازییەك������ی ئەوتۆ لە نێوانیاندا نابینم، چونكە هەس������ت 
دەكەم لە هەردوو بوارەكەدا خۆم دۆزیوەتەوە و سەركەوتووم، 
ئەمەش هاندەرێكی س������ەرەكیم بووە كە ل������ە هەردوو بواردا 

كارم كردووە و لە داهاتووشدا هەر كارێكی درامی، یاخود 
ش������انۆیی هەبێت، بە دڵنیاییەوە بەش������داری تێدا دەكەم و 

بەردەوام دەبم لە نواندن .
مێ������ژوو وەك كچە ئەكتەرێك كە ئێس������تا لە س������ەرەتای 
كاروانی هونەریی������ە، هەوڵ دەدات ك������ە هونەری كوردی 
زیاتر بەرەو پێش������ەوە هەنگاو بنێت و خەون بەوەوە دەبینێت 
رۆژێك لە رۆژان هونەری كوردی هەنگاوی زیاتر بهاوێت 
و لەم بارەش������ەوە دەڵێت: گەورەترین خەونی من پێشكەوتنی 
زیات������ری هونەری كوردییە، بۆیەش م������ن هەوڵی بەردەوام 
دەدەم و بەردەوامی������ش دەبم لە هەوڵەكان������ی خۆم، چونكە 
خۆشەویس������تی و ئارەزووی من بۆ هونەر سنووری نییە و 
هەر كار و پیشەیەكی دیكەم ئەنجامدابا وەك دكتۆری، یان 
مامۆستایی، یان هەر پیشەیەكی دی، بە دڵنیاییەوە تێیدا 
س������ەركەوتوو دەبووم، بەڵام حەزی م������ن هونەر بووە و هەر 
هونەریش������ە، بە بڕوای من هونەر و جەنگ شان بەشانی 
یەكدین و ناوی كوردس������تانی پیرۆز بەرز دەكەنەوە، چونكە 

لە هونەریشدا جەنگ بوونی هەیە.
مێژوو یەكێكە ل������ە پاڵەوانانی زنجیرەدرامای )پەناگەی 
هیوا( ك������ە كارێكی نوێی س������ینەماكاری ك������ورد )جانۆ 
رۆژبەیانی(یە و جانۆ خۆیش������ی سەرس������امە بەو ئەدایەی 
ك������ە دەیبینێت ل������ە دراماكەدا، لە ب������ارەی زنجیرەكە و ئەو 
ئەكتەرانەی تێیدا بەش������دارن كە زۆربەیان ئافرەتن، چونكە 
بابەتەكە كێشەی نەهێش������تنی توندوتیژییە دژ بە ئافرەتان 
و هەندێ������ك لەو كچە ئەكتەرانە جاری یەكەمە وەك ئەكتەر 
بەش������دار دەبن، لەم بارەیەوە دەڵێ: زۆربەی بەشداربووانی 
ئ������ەم كارە گەنجن و هەندێكیان جاری یەكەمە بەش������داری 
دەكەن، ئەمەش هەنگاوێكی باش������ە و هیوادارام هەنگاوی 
دیكەی لەم جۆرە هەبن بۆ ئەوەی بواری زیاتر بە ئەكتەرە 
گەنجەكان بدرێت، بەڵام پێم خۆشە بینەریش كارەكە ببینێت 
و بڕیاری لەس������ەر بدەن، چونكە بەڕاستی پێموایە ئەو كارە 
جیاوازترە لە هەموو كارەكانی پێش������ووی و بە یەكەم كاری 

جانۆ رۆژبەیانی لە بواری دراما دادەنرێت.

هەفتەی رابردوو لە كاتی ئەنجامدانی دیمانەیەك 
لەگەڵ جان������ۆ رۆژبەیانی دەرهێنەری س������ینەمایی 
كوردی - جیهانی، باس������ی لە نوێترین كاری خۆی 
ك������رد كە زنجیرە درامایەكی كۆمەڵایەتییە و باس لە 
توندوتیژی دژ بە مێینە دەكات. جانۆ باسی لە چەند 
ئەكتەرێك كرد كە یەكەم جارە كاریان لەگەڵدا دەكات، 
زۆریش بە ئاس������تیان رازی و سەرس������ام بوو، یەكێك 

لەوانەی كە باسی كرد، مێژوو نورەدین بوو، كە ئێستا 
لە رێگەی چەند كارێكەوە لەوانەش زنجیرەكەی خۆی 
توانیویەتی وەك كچێكی بوێر و بەتوانا و شارەزا بوونی 
خۆی بسەلمێنێت، لە هەمان كاتدا چاوەڕێ دەكرێ لە 
دواڕۆژدا ببێت بە یەكێك لە ئەكتەرە س������ەركەوتووەكان 
لە بواری هونەری ش������انۆ و درامادا و ئەو كارانەی تا 

ئێستا ئەنجامیداون گەواهیدەری ئەم راستییەن.

